
lФАРҒОНАЛИК 

ШИФОКОРЛАР 
СПОРТДА 
ҲАМ  ЕТАКЧИ

Фарғона шаҳридаги «Само» 
спорт мажмуасида тиббиёт 
ходимлари ўртасида анъана-
вий тарзда ташкил этилаёт-
ган «Соғлиқни сақлаш вазири 
ҳамда касаба уюшмаси раиси 
кубоги – 2026» спорт мусо-
бақасининг вилоят босқичи бў-
либ ўтди. Унда эл саломатлиги 
йўлида фидокорона меҳнат 
қилаётган тиббиёт ходимлари 
маҳоратларини намойиш этди-
лар. 

Футбол, стол тенниси, 
шахмат ва шашка бўйи
ча ўтказилган белла-

шувлар қизғин тус олди.  Энг 
кучли ва маҳоратлилар фи-
налгача етиб келди.
Футболда Фурқат тумани 

тиббиёт бирлашмаси жамоаси 
рақибларидан устун келди ва 
фахрли биринчиликни қўлга 
киритди. Стол тенниси, шах-
мат, шашка баҳсларида ҳам 
ғолиблар аниқланди. 
– Ғолибликни қўлга кирит-

ганимиздан жуда мамнун-
миз. Энди олдимизда респуб
ликада муносиб иштирок 
этиш вазифаси турибди. Ушбу 
босқичда ҳам фаол қатнашиб, 
вилоятимиз шарафини муно-
сиб ҳимоя қиламиз, – дейди 
Фурқат тумани тиббиёт бир-
лашмаси касаба уюшмаси қў-
митаси раиси Ҳамзахон Аҳме-
дова. 
Мусобақа ғолиблари Ўз-

бекистон касаба уюшмалари 
Федерациясининг Фарғона 
вилояти кенгаши томонидан 
муносиб тақдирландилар. 

Шоҳидахон КАРИМОВА,
Соғлиқни сақлаш 

ходимлари касаба уюшмаси 
Фарғона вилояти 
кенгаши раиси

ХОДИМЛАР 
МАНФААТИ – 

УСТУВОР ВАЗИФА
1014 нафар ходим фаолият юритаётган «Hududgaz 
Qoraqalpog‘iston» газ таъминоти филиалида бош­
ланғич ташкилот томонидан кўпгина ишлар амалга 
оширилмоқда. Жумладан, «Кексалар ҳафталиги» 
доирасида узоқ йиллар шу соҳада фаолият юритган, 
айни пайтда нафақада бўлган Наврўз Жуманов, Ислом 
Камалов, Максед Ауезов, Светлана Ким ва Ўринбой 
Баймуратовнинг ҳолидан хабар олиниб, моддий қўл-
лаб-қувватланди. 

Соғлом танда – соғлом ақл деганларидек, 
«Hududgazta’minot» АЖ бошқарув раиси ку-
боги мусобақасида жамоамиз ғолиб бўлиб, 

саралаш босқичига чиқди. Бундан ташқари, мини- 
футбол бўйича ташкил этилган беллашувларда Бў-
затов, Чимбой, Тахтакўпир, Тахиатош туманлари 
ходимлари муваффақиятли иштирок этдилар. Шу-
нингдек, соғлом турмуш тарзи тарафдорлари йил 
сайин кўпайиб, ходимлар шахмат, шашка, стол тен-
ниси баҳсларида иштирок этиш орқали ўз саломат-
ликларини мустаҳкамлашмоқда.
Жорий йилнинг тўққиз ойи давомида ижтимоий 

суғурта ҳисобидан 21 нафар ходимга 114 277 661 сўм-
лик, касаба уюшмаси бадаллари ҳисобидан 18 нафа-
рига  92 980 000 сўмлик йўлланма, жамоа шартно-
маси асосида санаторий ва дам олиш масканларига 
ходимлар ва уларнинг оила аъзолари ҳамда меҳнат 
фахрийларининг 12 нафарига 46 630 950 сўмлик 
йўлланмалар тақдим қилинди. 
Қайд этиш лозимки, инсон қадри улуғланаётган 

мамлакатимизда меҳнаткашларнинг муносиб шаро-
итда фаолият юритишлари учун нафақат имконият-
лар яратиляпти, балки уларнинг орзу-истаклари ҳам 
амалга ошяпти.

Куат КУДАЙБЕРГЕНОВ,
 «Hududgaz Qoraqalpog‘iston» 

газ таъминоти филиали
касаба уюшмаси 
қўмитаси раиси

барчаси 
кўнгилдагидек
Ўз навбатида, Миллий мониторинг гуруҳи вакиллари теримчи-
лар учун пахта далаларида яратилган шарт-шароитларни ўрган-
моқдалар. Жумладан, яқинда улар «Мирзачўл» МФЙ ҳудуди-
даги «Бек Агро» кластери даласида бўлиб, теримчилар билан 
суҳбатлашдилар. Шу аснода мажбурий меҳнатга жалб қилиш 
ҳолатлари бор-йўқлиги ва иш ҳақи ўз вақтида берилаётгани би-
лан қизиқдилар.  

Мусобақа

яъни «Call-center»га 
мамлакатимизнинг турли  

ҳудудларида яшаётган 
хотин-қизлар  

ўз  муаммолари бўйича  
исталган вақтда мурожаат 

қилишлари мумкин.

Эътибор

Мониторинг

Яқин-яқингача Сирдарё 
вилояти далалари пахта 
мавсумида республи-
камизнинг шаҳар-қиш
лоқларидан келган минг
лаб ҳашарчи ва ўқувчи-та-
лабалар билан гавжум 
бўларди. Икки йилдан буён 
эса йиғим-теримга ҳашар-
чилар деярли жалб этил-
маяпти. Пахтанинг асосий 
қисми замонавий маши-
наларда териляпти.

Кафолатли тўлов
 ва компенсация: 
фарқи нимада? Ба

– Кластерга қарашли пах-
тазорларни кўздан кечирар-
канмиз, теримчилар фақат 
машина етиб бора олмайди-
ган жойлардаги ҳосилни те-
риб олишаётганига гувоҳ бўл-
дик, – дейди Миллий монито-
ринг гуруҳи раҳбари Сардор 
Жавлонов. – Шу боис далада 
теримчи кам.
Хўжаликдаги теримчиларга 

Муқаддас Жўраева бошчилик 
қилаётган экан. У сардобалик 
ишсиз хотин-қизларни жамлаб, 

шу ерга бошлаб келибди. Чунки 
ўз туманида пахтани қўлда те-
ришга ҳожат қолмабди. 
– Бир килограмм ҳосил 

учун 2 минг сўмдан ҳақ оляп
миз, – дейди у. – Фермер иш 
ҳақимизни келишилган вақтда 
тўлаяпти.
Мониторинг жараёнида те-

римчиларга махсус флаерлар 
тарқатилди.  

Озода МАМАДАЛИЕВА
«ISHONCH»

Ўзбекистон Республи-
каси Президенти Шавкат 
Мирзиёев 26 октябрь куни 
мамлакатимизга амалий 
ташриф билан келган Қатар 
Давлати Амири Шайх Тамим 
бин Ҳамад Ол Соний билан 
учрашув ўтказди.

 

Президент Шавкат 
Мирзиёев кино соҳасига за-
монавий бошқарув усул-
ларини жорий қилиш ва 
«O‘zbekfilm» миллий кино 
брендини яратиш юзасидан 
тақдимот билан танишди.
Давлатимиз раҳбари 

билдирилган таклифларни 
маъқуллаб, кино соҳасида 
замонавий бошқарув усул-
ларини жорий қилишни 
жадаллаштириш, соҳада 
ижодий эркинликни таъ-
минлаш, сифатли сценарий-
лар ва ҳаётий сюжетларга 
бой фильмларни суратга 
олиш ишларини кенгайти-
риш, халқаро даражада 
ўзбек кино мактабининг 
довруғини тиклаш юзаси-
дан мутасаддиларга топши-
риқлар берди.

Давлатимиз раҳбари 
«Тиббиёт ходимлари куни 
муносабати билан соҳа хо-
димларидан бир гуруҳини 
мукофотлаш тўғрисида»ги 
фармонга имзо чекди.

Ижтимоий ҳимоя миллий 
агентлиги халқаро 
танлов ғолиби бўлди Ба

Сўнгги ўн йилликда 
амалга оширилган ва тез 
ёдимиздан кўтарилган 
дадил ислоҳотлардан бири 
«прописка» тизимининг бекор 
қилиниши бўлди.

Инсонларни давлат 
инвентарига айлантириб 
қўйган бу механизмнинг 2017 
йилга келиб бекор қилиниши, 
албатта, тарихий жасорат, 
ҳақиқий ИНҚИЛОБ эди.

Шавкат Мирзиёев зиммасига 
олган масъулият фақатгина 
баргранг паспортларимизнинг 
«яшаш манзили» деган 
саҳифасига уриладиган муҳрни 
маҳв этишдангина иборат 
эмасди. Бу ёпиқ қозон ичидан 
чиқиб, Ватанингнинг исталган 
манзилида иш ва қўним топиш, 
кенгроқ маънода айтганда, 
озод инсондек яшаш эркинлиги 
дегани эди. 

чили-франциялик машҳур драматург 
ва рассом Алехандро Ходоровски 
«Қафасда туғилган қушлар парвоз 

қилишни касаллик бўлса керак, деб ўйла-
шади» деган эди.
Ўз даврида Пикассони ҳам мутаас-

сир қилган айни афоризмни қарамлик 
ва озодлик, жўн айтганда, қуллик зеҳ-
ниятининг сўз орқали чизилган мукам-
мал тасвири, дейиш мумкин. Мен жуда 
кўп мақолаларимда тафаккур озодлиги 
ҳақида гапирганман. Ва бугун шуни анг
лаб етаётирманки, бу иш билан нафақат 
бир-икки одам, балки олимлар, зиёлилар-
нинг катта армияси шуғулланиши шарт 
ва зарур экан. Негаки, жамиятнинг ўзга-
риши одамлар дунёқараши билан бево-
сита боғлиқ. Айни мулоҳазани Президен-
тимиз жуда кўп ва таъсирли тарзда ифода 
этгани ҳам бежиз эмас. Жумладан, давла-
тимиз раҳбари «Бугунги Ўзбекистон – ке-
чаги Ўзбекистон эмас. Бугунги халқимиз 
ҳам кечаги халқ эмас», дер экан бево-
сита одамларимиз онги тезроқ ўзгари-
шига ишора қилади. Ҳақиқат шундаки, 
бир асрдан ортиқ давр мобайнида та-
факкурларимизга сингдирилган қарамлик 
таъсиридан чиқиб кетишимиз оғир кеча-
ётир. Нафақат иқтисодиёт ва сиёсатда, 
балки кундалик турмушимиз, маданияту 
юриш-туришимизда ҳам кечаги кун «анъ-
ана»лари сезилиб туради. Ва бу жараён-
лар бизнинг «ўзимиз»дан анча нари кетиб 
қолганимизни англатади.
Мен яқинда юртимизда тадқиқот олиб 

борган хорижлик бир антрополог олим-
нинг мақоласи билан танишдим. У кўтар-
ган мавзусида нега ўзбек жамиятида 
одамлар кўпроқ бир хил тусдаги, маса-
лан, оқ ва қора рангдаги уст-бош кийишни 
урф қилишгани ҳақида мулоҳаза юритади 
ва ўз фикрини, бу коммунистик мафкура-
нинг «маиший-маданий сиёсати» билан 
боғлиқ бўлиши мумкин, дея хулосалайди.
Дарҳақиқат, мустамлакачилик яратган 

«миллий менталитет» нафақат анъана, 
балки «ким»лик коди» даражасига дў-
ниб қолганини биз кўп ҳам пайқамаймиз. 
Оддий одамлар у ёқда турсин, академик 
доираларимизда ҳам бу мавзулар бугун 
жиддий муҳокама қилинаётганига шубҳа 
билан қарайман. Шунчаки мисол, айни 
дамда минтақамиз жамиятларида, дей-
лик, палов ўзбек ва тожикларнинг, беш-
бармоқ қозоқ ва қирғизларнинг миллий 
таоми, дейилиши мутлақо ҳақиқат сана-
лади. Ҳолбуки, социал маданиятимиз-
даги бундай «тартиб» аслида сунъий ра-
вишда сингдирилган бўлиши ҳам мумкин-
лиги ҳақида кам шубҳага борамиз ёки бу 
борада тушунчаларнинг умуман йўқлиги 
боис конформизмга юз бурамиз. 
«Совет даврида нафақат ошхона гео

графияси, миллий уст-бошимиз ҳам 
марказдан «лойиҳалаштирилган», дей-
ди келиб чиқиши қирғизистонлик бўл-
ган АҚШлик тадқиқотчи Эрика Марат. 
Унингча, «...ҳар бир республикага номини 
берган этник гуруҳга стандартлаштирил-
ган «анъанавий» таомлар ва кийиниш тур-
ларининг муайян тўплами тепадан белги-
лаб берилган. Кийим-кечакнинг турлича 
ҳаёт тарзи, иқлим шароитлари, ижти-

моий мавқе ва вазифаларга мослашти-
рилган мураккаб кўринишлари ҳар бир 
совет республикаси учун битта стандарт 
либосгача соддалаштирилган». Ушбу қа-
раш нафақат ижтимоий-сиёсий, индус
триал соҳалар, жумладан, қурилиш ва 
архитектурада ҳам ўз тажаллисини топ-
ган. Биргина ўтган асрнинг 40-70-йилла-
рида Тошкентда амалга оширилган меъ-
морчилик нафақат қурувчилик, балки 
сиёсат даражасидаги масалага айланга-
нини зукко одамлар яхши билишади (Шу 
ерда айтиб кетай, бугун мен айнан бунёд-
корлик ва давлат сиёсати, ҳукмрон маф-
куралар ва оддий одамларнинг турмуш 
тарзи борасида кенгроқ гапиришни мақ-
сад қилганман).
Тўғри, бугунгача «совет модернизми» 

сифатида талқин этиладиган «Чорсу» 
бозори, «Ўзбекистон» меҳмонхонаси, 
«Халқлар дўстлиги» саройи каби иншо-
отлар ўз даврининг беназир лойиҳалари 
эди. Аммо бу ансамблларни қуришда мо-
дернистик архитектурага маҳаллий идент-
лик сифатлари сингдирилиши ҳам сафар-
барлик самимиятини шубҳадан холи қила 
олмади. Чунки ушбу бунёдкорлик «то-
мирлари» илҳомни коммунистик мафкура 
сарчашмасидан олаёт-
ганди. Унга кўра, Тош-
кент советларнинг бу-
тун Шарқдаги «вит
рина»си, қолаверса, 
социализмнинг мусул-
мон ўлкасидаги ғала-
басини акс эттириши 
лозим эди (ушбу ид-
даолар меъморлар ҳи-
соботларида урғулан-
гани архив ҳужжатла-
рида муҳрланган).
Ўзи, умуман, та-

рихни кузатсангиз, 
бунёдкорлик сифа-
тида талқин этилади-
ган жараёнлар аксарият ҳолларда 
ижтимоий-гуманитар ҳодисадан 
кўра, кўпроқ ҳокимиятнинг «сиё
сий тили» вазифасини ўташга 
сафарбар қилинганига гувоҳ 
бўлишингиз мумкин (бу ма-
салада ҳалироқ жаҳон та-
рихи ва қолаверса, ўзимиз-
нинг яқин ўтмишдан ҳам ми-
соллар келтираман).
Ўрни келганда ўша давр 

қурилишлари ҳақида яна бир мулоҳазани 
айтмоқчиман. Ушбу масалада эски за-
монни қўмсовчилар бир фикрни илгари 
суришни яхши кўради: яъни собиқ тузум 
бизда урбанизация маданиятини пайдо 
қилди, кўплаб шаҳарлар қурди...
Очиғи, бу фикр билан оёқ тираб тор-

тишмоқчи эмасман. Ҳақиқатан ҳам, ўтган 
асрнинг 30-80-йиллари давомида юрти-
мизда ўнлаб янги шаҳарлар пайдо бўлди. 
Буни инкор қилиб бўлмайди. Аммо шу 
ерда, гарчи бундан мақсад «инсонлар-
нинг бахту саодати» бўлмаса, унда муд-
дао нима эди, деган ҳақли саволга ҳам 
жавоб бериб кетиш керак. Масалан, На-
воий, Олмалиқ, Ангрен, Учқудуқ, Зараф-
шон, Гулистон ва яна шундай ўнлаб мас
канларнинг бунёд этилишини бугун қан-
дай шарҳласак тўғри бўлади?! Гапни 

чўзмай дарров айтаман, бу кентларнинг 
барчаси ўз характерига кўра моношаҳар 
(иқтисодий жиҳатдан бир асосий кор-
хона ёки тармоққа таянган)лар эди. Яъни 
бунёдкорликдан мақсад ҳеч қачон инсон 
бўлмаган. Балки ер ости ва усти бойлик
ларини инструментлаштириш режаси-
нинг бир қисми бўлган. Албатта, бундан 
ҳафсала пир бўлмаслиги керак. Чунки 
метрополиялар қадарига ўз периферия-
ларини обод қилиш ва ёки маҳаллий аҳо-
лининг пешонасини «ярқиратиш» ёзил-
ган фаришталар, деб ўйласак, хато қилган 
бўламиз. Биз мансуб «колониализм» эса 
инсоният тарихидаги бошқа турдошла-
рига нисбатан «ахлоқий норасолиги» би-
лан ҳам ажралиб турган. У инсондан кўра 
ғояни афзал биладиган, ўз ғалабаси ва 
манфаати йўлида халқлардан восита си-
фатида фойдаланишдан-да тортинмайди-
ган глобал дунёдаги сиёсий субмаданият 
ўлароқ таассурот қолдиради бугун.
Шундай тузум ҳамда сиёсат, жонли бир 

ҳаётни кўрган одам энди «Инсон қадри 
учун» деган ғоя нима сабаб кун тартибига 
чиққанини ҳамда унинг аҳамиятини жуда 
яхши тушунади. 

II

Юқорида Ходоровскидан келти-
рилган иқтибос бежиз эмас. Зо-
тан, боя айтганимдек, бугун 

бизда постколониализм-мустамлакавий 
ҳукмронлик «оқибатлари» ва деколониа
лизм-мустамлакачилик мероси, тафак-
кури, ҳукмронлик кўринишларини танқи-
дий қайта кўриб чиқиш борасида ама-
лий қадамлар сезилаётгани йўқ, десам, 
нотўғри гапирмаган бўламан. 
Шу ўринда бир мулоҳазани баён этмоқ-

чиман. Реал маънавий аҳволимиз «манза-
ра»ларини бизда фандан кўра адабиёт ва 
санъат жабҳаси эртароқ, ўша «ошкора-
лик» замонларидан-да олдинроқ англа-
ган ва уни поэтик услубда кўрсатишга ҳа-
ракат қилган эди. Мисол учун, ўтган аср-
нинг 80-йилларида замонасининг машҳур 
режиссёри Марк Вайль «Ильхом» теат
рида Евгений Шварцнинг «Аждарҳо» эр-
тагини саҳналаштирганди. Ушбу мажозга 
қурилган асарда шаҳар одамлари ўзлари 
қули бўлган кекса аждарҳони ўлдиргани 
келган баҳодирга қарши чиқади. Сабаб: 
улар бандиликка кўникиб қолишганида 
эди... Албатта, аллегориялар ўз-ўзидан 
туғилмайди. Ва Вайль ҳам турғунлик йил-
ларида бу асарга бекорга мурожаат қил-
маганди. Бироқ ҳозир гап адабиёт ёки 
санъат жанрлари ва яна метаморфозалар 
драматизми ҳақида эмас, масала орадан 
деярли қирқ йил ўтаётган бўлса-да, биз 
учун мудом айни мавзунинг эскирмай қо-
лаётганида. 
Аммо қизиқ парадокс шундаки, биз шу 

ҳолимизча ҳам демократиянинг юксак ан-
дозаларини талаб этиб хархаша қиламиз, 
баъзан. Қозоғистонлик жуда машҳур сиё-
сатчи бир замонлар киноя билан «Амери-
кадагидек демократияни жорий қилишни 
истардик, лекин Қозоғистонда шунча 

америкаликни қаер-
дан топамиз?» дега-
нида катта эҳтимол 
билан шуни назарда 
тутган бўлса, ажаб-
мас...
Шу мулоҳазалар-

дан келиб чиқиб ай-
тадиган бўлсак, бугун 
бизнинг олдимизга 
қўйиладиган энг 
катта ва фойдали са-
вол «биз демократия
га тайёрмизми, йўқ-
ми?»дан кўра, кўпроқ 
«биз деколониализмни 
қандай тушунамиз?» бў-
лиши керакдек таассурот 
уйғотади одамда.
Айни маънода, матнда 

фойдаланилган икки аллего-
рия восита ўлароқ мақсадни тў-

лиқ оқлайди. Таассуф шу ердаки, 
нафақат олим ёки мутахассис, балки 

қизиқувчан оддий инсон ҳам бугун жа-
миятимиз «томири»ни ушлаб, айни «таш-
хис» аломатларини сезиши мумкин. Ҳа, 
кўпчилигимиз мансуб анъанавий тафак-
кур Шварц эртагидаги шаҳар аҳолисининг 
аждарҳога муҳаббатини фавқулодда эсла-
тиб юбориши билан одамдаги хавотирни 
кучайтиради, баъзан. 
Мен бугунги кунларимизда ҳам ўтган 

замонларни соғинадиган, ҳозирги янги-
ланишлар ва ўзгаришларга кек билан қа-
райдиган, гугуртнинг бир тийин бўлганини 
мифлаштирадиган, эрк ва озодлик тўғри-
сида сўзловчиларга «касал»га қараган-
дай муносабат қиладиган жуда кўп одам-
ларни биламан. Нафақат оддий кишилар, 
балки амалдор ва зиёлилар орасида ҳам 
тарихнинг ортга «эврилишини» пинҳона 
қўмсайдиган юртдошларимиз ўйлагани-
миздан ҳам кўпроқ топилиши мумкин. Ва 
бу, ҳеч шубҳасиз, ўзгариши жуда қийин 
кечаётган тафаккур тарзимиз билан бево-
сита боғлиқдир.

 III

Ёзаётган мақоламга «инқилоб» ва «ғурур» тушунчаларини асосий ғоявий таянч 
сифатида танлаганим бежиз эмас. Зо-

тан, Шавкат Миромонович бугунгача амалга 
оширган тарихий янгиланишлар моҳияти 
етарлича очиб берилгани йўқ. Айниқса, бу 
ҳаракатлардан мақсад жамият тафаккурини 
ўзгартириш, янги инсон ва чин маънодаги 
суверен мамлакатни бунёд этишга қаратил-
ганини ҳисобга оладиган бўлсак, бу янада 
яққолроқ кўзга ташланади.
Сабаб? Сабаб шуки, анъанавий ташвиқот 

воситаларимиз – расмий газеталар, теле ва 
радиоканаллар эскича, одамларни бездира-
диган форматлардан ҳали оёғини олгани йўқ.
Давлат раҳбари «миллий контент» яра-

тиш кераклиги ҳақида гапирганига бир неча 
йил бўлди. Хўш, бу амалга ошдими? Тўғри, 
глобал тармоқ ўзбек сегментида бугун бир 
қанча ахборот манбалари кўзга ташлана 
бошлади. Аммо биз «жиддий» деб қарай-
диган кўпгина интернет нашрлари ҳам ҳо-
зирча фаолият кўламини Россия – Украина, 
АҚШ – Исроил – Эрон ёки дунёдаги бошқа 
геосиёсий масалалар атрофида шакллан-
тиришга ҳаракат қилишаётир. Тўғри, бу ҳам 
муҳимдир. Аммо мамлакатимизда, Ватанда 
бўлаётган янгиланишлар ва ўзгаришларни 
ким шарҳлайди, одамларга, жамиятимизга 
ким тушунтириб, етказиб беради?!
Баъзан шундай бўладики, Ўзбекистонда 

бўлаётган фундаментал ўзгаришлар моҳи-
ятини бизнинг матбуотдан кўра четдаги 
медиаплатформалар таъсирчанроқ ёрит-
моқдами, деган гумонга ҳам борасан киши. 
Яқинда шундай нашрлардан бирида 

Қирғизистоннинг биринчи президенти ит-
тифоқ йиқилиб, минтақа давлатлари мус
тақилликни қўлга киритган илк йиллар 
ҳақидаги ўз фикрини бўлишди. «...Ростини 
айтсам, 90-йилларда, президент бўлга-
нимда, менда бир шубҳа бор эди: қирғиз-
лар бозор механизмларини ўзлаштириб 
кета оладими, ўзбеклар билан рақобатлаша 
оламизми, деб кўп ўйланардим. Чунки ме-
нинг назаримда, бозор иқтисодиётига ўти-
шимиз билан ўзбек биродарлар бутун Мар-
казий Осиёни эгаллаб, бошқарадигандек 
эди. Сабаби, улар совет давридаёқ бунга 
тайёр бўлган. Аммо барчамиз Ислом Ка-
римовдан миннатдор бўлишимиз керак. У 
киши ўзбекларни дунёдан ажратиб қўйди. 
Шу билан қирғиз ва қозоқларга имконият 
яратиб берди. Шунинг учун Қирғизистонда 
Ислом Каримовга ҳайкал ўрнатган бўлар-
дим. У бизга йўл очиб бергани учун қирғиз-
лар бозор механизмларини ўзлаштириб 
олди. Агар рақобат бўлиб, Ислом Каримов 
Ўзбекистонни очиб қўйганда эди, мана, ҳо-
зир Мирзиёев каби дунёга очилганда эди, 
биз улар билан рақобатлаша олмас эдик».
Албатта, Акаевнинг ушбу фикрлари би-

лан юз фоиз келишиб бўлмас, бироқ маса-
лага холис қарасак, у ўша йиллардаги вази-
ятни ўзи кўрган, иштирокчиси бўлган инсон 
сифатида баҳолаган. Қолаверса, у ўз хоти-
ралари билан бугун қўшни Ўзбекистонда 
бўлаётган инқилобий ўзгаришларнинг қий-
матини аниқ қилиб кўрсатиб берган. 
Ҳақиқат шундай нарсаки, баъзан у 

одамни тўғри гапни айтишга ундайди. Ўз-
бекистонни танқид қиладиганлар кўп ҳол-
ларда «ўтган маъмурият фаолиятига сиё
сий баҳо берилмаётир» деган айбни 
ёпиштиришга уринишади. Ташқаридан қа-
раганда, бу гапда жон бор: мамлакатимиз 
бугун янги йўлга кирди. Президентимиз 
жуда кўп бор айтганларидек, Ўзбекистон 
кечаги Ўзбекистон эмас. Лекин ҳар қан-
дай сиёсий қадриятлардан-да чуқурроқ ва 
айни пайтда қадрлироқ бир руҳоний бой-
лик бор. Бу чин маънодаги ўзбек харак-
тери билан боғлиқ жиҳат, дейишимиз мум-
кин. Кечаги кунни сўкмай, хатолардан са-
боқ чиқариш гарчи бугунги кунларимизда 
камёблашиб бораётган бўлса-да, миллати-
мизга хос хислат. Яқин тарихимизда жуда 
кўп «политтехнология»лардан фойдалан-
дик. Жамиятни шиорларга буркадик, қўш-
нилар билан баъзан очиқ, баъзан пинҳона 
«сан-ман»га бордик. Лекин нима бўлди? Шу 
билан бахтли бўлиб кетдикми?!
Энг ёмон томони, ўша совет замонла-

рида республикани бошқарган раҳбарлар-
нинг бирортаси бизнинг «тарғибот маши-
на»ларимиздан «бутун» чиқмади. Ҳамма-
сини «майиб» қилдик. Номларини ўчириб 
ташлашга ҳаракат қилдик ва охир-оқибат 
ўзимиз учун ноқулай манзара яратдик. Ас-
лида тарихни ёзишни тарих илмининг ўзига 
қолдирган маъқул...
Майли, ҳозир гап бу масалада эмас. Мен 

бировни қораламасдан, турли даражадаги 
сиёсий миф-душман персонажларни ижод 
қилмасдан ҳам ишлаш ва натижа кўрсатиш 
мумкин эканини ифода қилиш учун бу гап
ларни айтдим. 
Гап бошлаганим матбуотимиз, унинг бу-

гунги фаолиятига қайтадиган бўлсак, таби-
ийки, бир жиҳатни унутмаслигимиз керак: 
биз XXI асрда яшаяпмиз. Дунё жуда тез ўз-
гармоқда. Бироқ биз ахборот сиёсати ма-
саласидаги ишларимизни замонга ҳамон 
мослаб ололмаяпмиз. Бугун кўпчилик га-
зета ва расмий телеканаллар ўз аудитория-
сини йўқотди, деган ҳақли эътирозларнинг 

асосий сабаби шу, менимча. Бунинг эса 
давлат сиёсатига сезиларли таъсири бор. 
Чунки бугун олиб борилаётган ислоҳот-
ларни жамият ва халққа етказиб беришда 
асосий вазифа улар зиммасида. Матбуот 
ва унинг бугунги профессионал савияси 
ҳақида гапирганда бир жиҳатни ҳисобга 
олиш керак бўлади. Бу кўпроқ биз таҳлилга 
тортаётган ҳадик билан бевосита боғлиқ, 
назаримда. Тепадан «имлов» кутиш, юқо-
ридан кимдир айтмагунча мустақил ҳара-
катдан тийилиб туриш матбуотимиз учун 
мудом энг тўғри йўл ҳисобланади. Қола-
верса, эски давр синовидан ўтган анъ
анавий ва энг хавфсиз усул – қуруқ мақтов, 
мадҳиябозлигу, ура-урачилик ҳам унинг 
ўқувчи ва томошабинлардан узоқлаштира-
ётган сабаблардан бири бўлиши мумкин. 
 Нега буни гапиряпман, чунки матбуоти-

миз, айниқса, расмий ОАВ мана шу ўзгариш
лар жараёнини чуқур ҳис қилмаётир, на-
заримда. Эътибор бериб кузатсангиз, бош 
экранларимизда, катта газеталаримиз саҳи-
фаларида фақат бир хил одамлар гапиради, 
ёзади... Бунинг устига риторика ҳам, «роман-
тизм» ҳам ўзгармаган, 20 йил олдин қандай 
бўлса, шундай... Табиийки, бундай шароитда 
ўқувчи-ю томошабинни айблаб бўлмайди. 
Ва шу сабаб бизнинг «тарғибот сиёсатимиз» 
жамиятда маълум маънода ўз аксилтаъси-
рини кўрсатиб келмоқда. 
Аслида, Президент амалга ошираётган 

ишлар малакали мутахассислар, анали-
тиклар томонидан муфассал шарҳланса, 
давлат раҳбари маърузалари, жойлар-
даги чиқишлари, оддий одамлар давра-
сидаги фикрлари юқори интеллектуал 
доиралар томонидан таҳлил қилиб бе-
рилса, шунинг ўзи етарли.
Ҳозир ўрни бўлмаса-да, бир гапни айта-

ман. Бир неча йил олдин «учар фаоллар»-
дан бир гуруҳи йиғилиб, шахсан Президентга 
мактуб йўллашади. Хатнинг мазмуни шун-
дайки, сиз давлатимизнинг юксак мукофот-
ларидан бирига муносибсиз, рухсат берсан-
гиз, номзодингизни комиссияга киритсак... 
Ўша воқеадан кейин Шавкат Миромонович 
«Атрофимда юрган одамларки менинг қал-
бимда нима борлигини тушунмаса, яна ким-
дан хафа бўлишим керак», деган эдилар...

Ҳақиқатан ҳам, Прези-
дентимиз кўп бор айт
ганидек, раҳбар учун 
одамларни рози қи-
лишдан юксак муко-
фотнинг ўзи йўқ. У ки-
шидан «Мен оддий 
одамлар, ўғил-қиз-
ларимиз юз-кўзла-
рида қувончни кўр-
сам, уларнинг бу ҳа-
ётдан розилигини 
илғасам, шунинг ўзи 
менинг бахтим. Менга 
бундан ортиқ мукофот 
ҳам, мақтов ҳам керак 
эмас» деган гапларни 
жуда кўп бор эшит-
ганман ва ушбу сўз-
ларнинг қатъий ҳамда 
самимийлигига ҳеч 
қачон шубҳа қилма-
ганман. 

Ҳолбуки, Шавкат Миромонович ҳам совет 
замонларини, кўкраклари мамлакатнинг энг 
юксак орден-медаллари билан тўлиб кет-
ган ўша давр раҳбарларининг кўпини кўрган. 
Аммо бундай тарздаги эътирофдан ўз халқи-
нинг розилигини, чинакам бахту саодатини 
доим афзал билди. У кишининг бошқалардан 
фарқи ҳам аслида шунда. Бу инсоний харак-
тер, одамларга меҳр ҳамда чексиз самимият 
менинг қалбимда доимо ғурур туйғусини уй-
ғотиб келган.
Ўз Президентидан ҒУРУРЛАНИШ туйғуси 

менинг қалбимда шундай алангаланган.

IV

Хабарингиз бор, бу йил мустақил-
лик байрами «Янги Тошкент»да ўт-
казилди. Баъзи бировлар бу ҳара-

катни давлат популизми билан боғлашди. 
Менимча эса, ундай эмас. Президент-
нинг бундан кўзлаган мақсади ушбу тах-
минлардан юз чандон юксак ва самимий-
роқ. Масалан, мамлакатнинг сиёсий бай-
рамини янги қурилаётган шаҳар бағрида 
ўтказиш фақат бир неча маъмурий ва 
таълим иншоотлари ҳамда Гиннес ре-
кордлар китобига кирган фавворани фой-
даланишга топшириш ё кўз-кўз қилишдан 
иборат эди, деб хаёл қилиш жуда кулгили 
бўлар эди.
Давлат раҳбари қурилаётган ушбу 

шаҳарни нафақат одамлар истиқомат қила-
диган замонавий бир мегаполис, балки янги 
дунё, янгича тафаккур ва озод одамни ифо-

ШАВКАТ МИРЗИЁЕВ
ёхуд мен нима учун Президентим 

Публицистик эссе

Бошидан бир гапни айтмоқчиман, аввало, жанр 
масаласида. Гарчи шакл публицистик бўлса-да, 
структура нуқтаи назаридан мазкур матн эс-
сега тортиброқ кетди. Шу боис ноанъанавийроқ 
бўлса-да, уни шундай аташни лозим топдим. 
Кейин, сарлавҳа борасида ҳам турли мулоҳа-
залар бўлиши мутлақо табиий, деб ўйлайман. 
Элитар поэзиямизнинг анъанавий «саси» се-
зилиб турадиган бундай баландпарвоз сўзлар 
бугун нормал ўқувчини бездирганини яхши ту-
шунаман. Аммо мени муаммо сўзларда эмас, 
уларни истифода этишда деган ишонч доимо 
умидлантириб туради. Ва, албатта, мақола да-
вомида икки «ялтироқ» сўз – «инқилоб» (ай-
ниқса, бу атама бўйича чуқурроқ фикр билдир-
моқчиман) ва «ғурур» истилоҳларига нисбатан 
даъволаримни асослашга ҳаракат қиламан. Ўй-
лайманки, айни жараённинг ўзи матнга қўйил-
ган адабий тавсиф мақомини ҳам оқлайди. 

жамиятнинг ўзгариши одамлар ду-
нёқараши билан бевосита боғлиқ. 
Айни мулоҳазани Президентимиз 
жуда кўп ва таъсирли тарзда ифода 
этгани ҳам бежиз эмас. Жумла-
дан, давлатимиз раҳбари «Бугунги 
Ўзбекистон – кечаги Ўзбекистон 
эмас. Бугунги халқимиз ҳам кечаги 
халқ эмас», дер экан бевосита одам-
ларимиз онги тезроқ ўзгаришига 
ишора қилади.

даловчи тарихий бир ғоя тимсоли сифатида 
кўришини мен жуда кўп бор сезганман. Мана, 
яқинда у киши бу ерга яна ташриф буюрди 
ҳамда фаоллар, тижоратчи ва инвестор-
лар билан учрашувда «Янги Тошкент – ўзи-
мизники!» деган чақириқни ўртага ташлади 
ҳамда шаҳар ҳудудидан пойтахт туманлари 
ва вилоятлар учун ҳозирча 100 гектардан ер 
ажратиб берилишини маълум қилди. Сиз-
нингча, бу нимани англатади? 
Агар биз 100-120 йиллик тарихимизни 

ўрганадиган бўлсак, миллат сифатида жуда 
кам ҳолларда жипслашганимизни кўриши-
миз мумкин. Уруғ-аймоқчилик, майда эт-
ник айирмачилик, маҳаллийчилик... Мил-
лий традиционализмнинг бундай хавфли 
ва зарарли кўринишлари биз билан бугун-
гача «яшаб» келаётганини ким инкор этади. 
Ҳозиргача «шаҳарлик», «қишлоқлик» деган 
сифатлов тури ердан оёғини узмаганини 
унча зукко бўлмаган одам ҳам сезади. Пой-
тахт марказчилиги ҳақида-ку, мутлақо га-
пирмаса ҳам бўлади. У бу борада, умуман, 
барча масалада доминант мақомга эга эди. 
Тошкентда яшаш, тошкентлик бўлиш мам-
лакат фуқароси учун энг юқори ижтимоий 
рутба – оқсуяклик мақомини берарди гўё. 
Мамлакат бошкентидан бошланган айни 
вертикал маъмурий ҳудудлар – вилоятлар 
бўйлаб ҳам кенг ёйилганди. Хуллас, мар-
каз алоҳида ҳам маданий, ҳам иқтисодий 
жиҳатдан кенг устуворликларга эга эди. 
Ҳолбуки, шундай бир шароитда мамлакат 
аҳолисининг ярмидан кўпи қишлоқларда 
истиқомат қилишарди...
Хўш, нима деб ўйлайсиз, аҳволнинг бун-

дайлигини, мамлакат аҳолиси, яъни халқ 
бир неча ижтимоий табақаларга бўлиниб 
қолганини ҳеч ким билмасмиди?
Менимча, буни ҳаммамиз тушунардик, 

яхши билардик. Фақат узоқ вақт кўрма-
ганга олдик. Бунинг эса кўплаб сабаблари 
бор эди...

V

Сўнгги ўн йилликда амалга оширил-
ган ва тез ёдимиздан кўтарилган да-
дил ислоҳотлардан бири «прописка» 

тизимининг бекор қилиниши бўлди.
Аслида «прописка» лойиҳасининг 

раҳнамоси Иосиф Сталин эди. Граждан-
ларни шахсий назорат қилишни кучай-
тириш ва ҳокимият хавфсизлигини таъ-
минлаш мақсадида жорий қилинган айни 
тартиб деярли 100 йил (иттифоқ таназзу-
лидан кейин ҳам) давом этди. 
Инсонларни давлат инвентарига айлан-

тириб қўйган бу механизмнинг 2017 йилга 
келиб бекор қилиниши, албатта, тарихий 
жасорат, ҳақиқий ИНҚИЛОБ эди. Бироқ ҳо-
зир гап бу ҳақда эмас. Сўзимиз посткомму-
нистик давр – мустақилликдан кейин ҳам 
ушбу тартибнинг узоқ муддат амалда қол-
ганида.
Хўш, нега шундай бўлди? Кўпчилик буни 

бугун ҳам яхлит маънода хавфсизлик ҳамда 
сиёсий қудратни асраб қолиш амбиция
си билан боғлайди. Бўлса, бордир. Аммо 
шу ўринда кўздан панада қолаётган яна 
бир омил ҳам мавжуд. Бунинг манбаи катта 
шаҳарлар, айниқса, пойтахт инфратузилма-
сига тушадиган «босим»дан қочиш, демогра-
фик «сакраш» (эътибор беринг, 1990 йилда 
Ўзбекистон аҳолиси 20,2 миллион, 2000 
йилда 24,5 миллион, 2010 йилда 28 миллион, 
2020 йилда 33,9 миллион бўлган. Бугун ушбу 
нуфус 40 миллионга яқинлашди) ҳамда аҳо-
лининг шаҳарлашувга бўлган тийиқсиз ишти-
ёқини жиловлаб туришдек ўта нозик текто-
ник масала билан боғлиқ эди, дейишга етар-
лича асос топиш мумкин. 
Мазкур принципларга кўра, «про-

писка» масаласи совет даврида марказ – 
Москвадан назоратга олинган бўлса, мус
тақилликдан сўнг Президент фармонлари 
билан  бажонидил бошқарилди...
Тўғри, айтганимиздай мавзу бу эмас. 

Аммо унинг «оқибати» биз айтмоқчи бўла-
ётган ҳикоянинг мазмунига жуда алоқадор. 
Шу маънода гапирадиган бўлсак, ушбу ма-
салада Шавкат Мирзиёев зиммасига олган 
масъулият фақатгина баргранг паспорт-
ларимизнинг «яшаш манзили» деган саҳи-
фасига уриладиган муҳрни маҳв этишдан-
гина иборат эмасди. Бу ёпиқ қозон ичидан 
чиқиб, Ватанингнинг исталган манзилида 
иш ва қўним топиш, кенгроқ маънода айт-
ганда, озод инсондек яшаш эркинлиги де-
гани эди. Аммо деярли бир аср таъқиб қи-
линган ва чекланган бу эркинликни таъмин-
лаш осон ишмиди?! 
Навбатдаги мулоҳазаларимиз айни са-

волдан келиб чиқадиган сабоқ, оқибат ва 
унинг натижалари атрофида бўлади. 

VI

Бундан атиги ўн йил илгариям матбуот
да ёки элитар мунозараларда мам-
лакатдаги демографик вазият ҳақида 

жуда кам гапириларди. «Урбанизация», 
«агломерация» деган атамалар фақат ил-
мий давралардагина ишлатилар, аҳоли-
нинг уй-жой масаласи борасидаги дис-
куссияларига қўшилишидан иложи бо-
рича эҳтиёт бўлинарди. 
Бундай «саранжом»лик ортида, ҳали 

айтганимиздек, албатта, бир хавотир бор 
эди: аҳолининг шаҳарларга оқиб келиши ва 
агломерацияга йўл очиш ўз-ўзидан улкан 
ижтимоий-иқтисодий муаммоларни туғди-
рарди.
Келинг, шу ўринда ушбу масаланинг 

оқибатини ифодаловчи бир кичик иқти-
босдан фойдаланамиз. Президентимиз 
2026 йил 25 февралда урбанизация
га бағишлаб ўтказган йиғилишда пой-
тахт мисолида гапириб шундай деган эди: 
«Сўнгги йилларда пойтахт иқтисодиёти 
ва агломерацияси жадал ўсиб, Тошкент 
шаҳрининг доимий аҳолиси 3,1 миллион 
нафардан ошди. Шу билан бирга, 2045 
йилга бориб, шаҳар аҳолиси икки баро-
бардан зиёдга ортиши прогноз қилин-
моқда. Бу эса урбанизация жараёнларини 
уй-жой, транспорт-логистика, муҳан-
дислик тармоқлари ҳамда ижтимоий ин-
фратузилмага ту-
шаётган юкламага 
мутаносиб ҳолда 
ривожлантиришни 
талаб этади».
Ушбу фикрлар, 

ўйлаймизки, ўша 
давр учун ўта хаво-
тирли бўлган мурак-
каб вазият манзара-
сини анча ойдинроқ 
намоён этиши мум-
кин. 
Тўғри, холисона 

ва инсоф билан айт
ганда, шаҳарни за-
монавийлаштириш, 
янги марказлар ва даҳалар қуриш 
ҳақида орзу-истаклар ўтган давр
да бўлмаган, дейиш адолатдан 
эмас. Бироқ режани тор сиё-
сий ҳужралардан ҳаётга кў-
чириш учун одамда катта 
сиёсий ирода бўлиши ке-
раклиги ҳам  ҳақ гап. 
Мен мустақилликнинг илк 

йилларида пойтахтнинг икки ту-
манида раҳбар бўлиб ишлаганман. 
Ўша йиллари нафақат қурилиш қилиш, 
ҳатто ёрилган ичимлик сув қувурини ал-
маштиришга ҳам битта экскаватор топол-
май бир неча кунлаб сарсон бўлганимни 
яхши эслайман. Шу боис Президентимиз 
бугун нафақат шаҳар, балки бутун мам-
лакатимиз бўйлаб олиб бораётган ишлар 
кўламини кўриб, очиғи, у кишининг ғай-
рат-шижоатига тан бераман. Эътибор қи-
линг, жорий йилда пойтахтнинг 12 та ту-
мани бўйича 9 миллиард доллар инвес
тиция жалб қилиш режалаштирилган. Бу 
ўз-ўзидан бўлади, деб ўйлайсизми?! Ёки 
мана бу рақамларга бир аҳамият қара-
тинг: статистикага кўра, ўтган ўн йилда 
аҳолимиз 8 миллионга кўпайди. Айни шу 
давр ичида 650 минг оила янги уй-жойли 
бўлди... 
Мен юқорироқда бугун мамлакатдаги 

бунёдкорлик ва бу ўзгаришларнинг одам-
лар онгу тафаккурига таъсири, қолаверса, 
ижтимоий сиёсат ва мафкуралар ҳақида 
кенгроқ тўхталаман, деган эдим. Ҳақиқатан 
ҳам, инсоннинг яшаш тарзи унинг дунёқа-
рашига ҳам таъсир кўрсатади. Бунга яқин 
тарихимиздан кўплаб мисолларни келти-
ришимиз мумкин. Ўтган кунларимизга қа-
райдиган бўлсак, бизда қурилиш, хусусан, 
аҳоли учун тураржойлар қурилиши нисба-
тан тизимли равишда «қайта қуриш» йил-
ларининг охирига қадар давом этди ва тўх-
тади. Сўнгра «Банковский дом» деган ном 
остида пойтахтнинг баъзи даҳаларида уй-
лар қурилди. Аммо уларни олишга оддий 
одамларнинг қурби етмасди... 
Очиғи, айтиб ўтганимиздек, асл муд-

даодан қатъи назар қуриш, обод қилиш, 
атрофни «гулзорга айлантириш» барча за-
монларда ҳам актуал бўлган. Совет дав-
рида ҳам бу борада бир нечта йирик давлат 
дастурлари ва қурилиш сиёсати йўналиш
лари бўлган. Масалан, «коммунал кварти-
ралар» (улар бир рўзғор сифатида эмас, 
балки бир нечта оила ёки шахс томонидан 
умумий фойдаланиладиган хонадонлар-
дир. Бундай уйларда ҳар бир оила алоҳида 
хонада яшаган, ошхона, ҳожатхона, ҳам-
мом ва йўлак каби жойлардан эса бирга-
ликда фойдаланган) деган бугун кўпчилик-
нинг эсидан чиқиб кетган тушунча ўша сиё
сатнинг бир қисми ҳисобланади.
Идеология, реал турмуш ва бу омиллар-

нинг одамлар тафаккур тарзига таъсири, 
уни шакллантиришдаги ўрни ҳақида гапи-
рар эканмиз, айни нуқта совет даври маи-
ший ҳаётининг ижтимоий экспликация
си (моҳиятини очиб бериш)га яхши мисол 
бўла олади, дейишимиз мумкин. Негаки, 
коммунал квартира – фақат уй-жой етиш-
мовчилигининг оқибати эмас, балки давлат 
сиёсати, шаҳарсозлик ва халқнинг кунда-
лик турмушини бир нуқтада бирлаштирган 
тарихий ҳодиса ҳам эди. Ва яна бунга турли 
маданиятлару урф-одатларни ягона бир 
«қайнатувчи қозон»га солиб, ягона халқ – 
совет кишиси феноменини яратишга бўлган 
уриниш ҳосиласи, деб қарасак ҳам кўп хато 
бўлмайди. Чунки бундай яшаш тарзи фуқа-
роларда «шахсий эркинлик», «озод фикр» 
каби ҳукмрон мафкурага ёт тушунчалар 

шаклланишини чеклар, барчани бир ғоя 
йўлида бирлаштиришга яхшигина кўмак
лашарди. 
«Коммуналка»лардан кейин айни жабҳа-

даги катта сиёсатга 1957 йилларда старт 
берилади. Айнан ўша йили бутун мамла-
кат бўйлаб уй-жойга бўлган талабни қисқа 
муддатда камайтириш мақсадида намуна-
вий лойиҳалар асосида оммавий тарзда 
кўп қаватли, нисбатан арзон уйлар қуриш 
бўйича КПСС Марказий Қўмитаси ва СССР 
Министрлар Советининг «СССРда уй-жой 
қурилишини ривожлантириш тўғрисида»ги 
қарори чиқарилади.
Тарихда кўпроқ «Хрушёвка уйлари» 

деган ном билан машҳур бўлган ушбу 
тажриба ҳақида ҳам ажабтовур ҳангома-
лар бор. Энг муҳими, уларнинг бирортаси 
тўқима эмас. Мана, шулардан бири: совет 
замонида одамлар нима учун уй деворига 

ҳашамдор гилам осиш-
ганини ҳеч ўйлаб кўр-
ганмисиз?! Ташқаридан 
қараганда, бу шунчаки 
бир мода ёки эстетик 
қолоқликдай туюлиши 
мумкин. Аммо ундай 
эмас. Совет одамлари-
нинг бойлик рамзи ҳи-
собланган гиламлар-
нинг деворларга қоқи-
лиши муайян мақсадни 
кўзлаб урфга айлангани 
тўғрисида турли гаплар 
тарқалган.
Ўтган асрнинг 

50-60-йилларида катта 
шаҳарларда аҳолини ту-
рар-жой билан тезроқ таъ-
минлаш мақсадида арзон ва 
оддий лойиҳа бўйича ёппа-
сига қурилган сифатсиз «хру-

шёвка»ларда бу буюм одамларни 
кўзга кўринмас «душман»лардан ҳи-

моя қиларди. Сабаби, хонадон девор-
лари шу даражада юпқа эдики, ҳатто уй-
даги шивир-шивир ҳам қўшнига бемалол 
эшитилар ва бу шахсий ҳаёт, деган ту-
шунчага тўғридан-тўғри дахл қиларди. 
Гилам эса бунда товуш ютгич вазифа-

сини ўтаган. Қолаверса, момиқ жундан 
тўқилган нодир матоҳ нам ва юпқа бетон 
девор оша ташқаридан сизиб кирадиган 
совуқдан ҳимояловчи восита ҳам бўлган. 
Хуллас, кўпчилигимизнинг кўзимиз ўрга-
ниб кетган девордаги гилам оддий декор 
эмас, балки «қулоқ» ва аёздан уй эгасини 
ҳимояловчи омил ҳам бўлган...
Албатта, сиз ушбу контекст орқали ни-

мага ишора қилинаётганини яхши тушуниб 
турибсиз. Ҳа, масалага чуқурроқ ёндашсан-
гиз, бу сафарбарликлардан мақсад инсон 
бахту саодатидан кўра кўпроқ ҳукмрон ғояга 
садоқат кўрсатиш бўлганини англайсиз. Қо-
лаверса, икки қутбли дунёда социализм ва 
капитализм ўртасидаги тизимлараро рақо-
бат ҳам кўп кўзбўямачиликларга «доя» бўл-
ган. Бироқ тарихни қарасангиз, катта сиё-
сатда бу тажриба анчадан буён машҳур ама-
лиёт эканини кўришингиз мумкин. 

VII

Сиёсатчилар тилида «Потёмкин қиш
лоқлари» деган учқур ибора бор. 
Унинг келиб чиқиши Чор Россияси та-

рихи билан боғлиқ. 1783 йили Қрим расмий 
равишда империя таркибига қўшиб олин-
гач, императрица Екатерина II янги пери-
фериялар билан танишиш мақсадида мам-
лакат жанубига йўл олади. Йўл-йўлакай 
фойтун туйнугидан боқаркан, у ўтлаб юр-
ган зотдор моллар подаси, отлар уюри, пи-
чан ғарамлари ёнига тахланган мўл ҳосил 
– дон тўла қопларни, далаларда эса кўзла-
рида бахт учқуни чақнаб турган, билаклари 
куч-ғайратга тўла эркагу аёллар, балалайка 
садоси остида шодон қийқиришиб рақсга 
тушаётган ёшларни кўриб қувонади. Таби-
ийки, тўкинлик ва фароғатчиликни ифода-
ловчи бу манзара уни завқлантирган...
Бироқ буларнинг барчаси иллюзия – ҳаз-

рати олияларининг кайфиятини чоғ қилиш, 
қолаверса, хорижлик «дўст»ларнинг ҳай-
ратини ошириш учун ўйлаб топилган най-
ранг эди: қош қорайиб карвон тунаш учун 
тўхтаган маҳал «шодумонлик картинаси» 
– уюрдаги отлар, мол-ҳолу дон ўрнига қум 
билан тўлдирилган қоплар ва меҳнат қи-
лаётган башанг кийимли «қишлоқ одам-
лари» усталик билан янги манзиллар бўй-
лаб «жойлаштириларди»...
Бу ажабтовур ҳангоманинг муаллифи эса 

князь Г. Потёмкин эди... Шубҳасиз, буни са-
фарда подшога ҳамроҳлик қилган зийрак эл-
чилар сезишган. Ва айни ҳодиса «Потёмкин 
қишлоқлари» атамасининг пайдо бўлишига, 
унинг сохта фароғатчилик, кўзбўямачи-
ликни устамонлик билан ифодаловчи бадиий 
восита – метафорик образга айланишига 
туртки берган. Албатта, гап ҳозир бу воқеа 
бўлган ё бўлмаганида эмас, балки ушбу қо-
чирим орадан уч юз йилга яқин вақт ўтиб 
ҳам ўз константа – асл қиймати ва бадиий 
ифода кўламини йўқотмай қолаётганида. 
Характерига кўра, ўта элитар бўлган 

ушбу киноя бугун ҳам халқаро сиёсий дои
раларда жуда кенг ва фаол қўлланилаёт-

ган экан, демак, бу тажриба мудом «истеъ-
мол»дан чиқмаган. Бунга бир мисолни со-
биқ иттифоқ йиллари кечган ҳаётимиздан 
келтирдим. Бироқ сиёсий қадриятлар анча 
яшовчан бўлади, деганларидек, эски замон-
даги «иллюзияга ишқибозлик» истиқлолдан 
кейинги даврга ҳам кўчиб ўтди. Катта йўл-
лар, айниқса, меҳмонларнинг кўзи тушиши 
мумкин бўлган кенгликлар бир хил тусдаги 
«типовой лойиҳа»ларга тўлдирилди ва бу 
«изчил ислоҳот» янги ҳаёт тарзи сифатида 
жамиятга тақдим этилди. Бундан ташқари, 
биз кенг ва яйдоқ далалар бағрида икки-уч 
қаватли ўқув бинолари, врачлик пунктлари, 
маданият масканлари қад кўтаришига ҳам 
ҳайрон бўлмай қолдик. Чунки 10-20 чақи-
рим атрофда одам яшамайдиган бундай 
масканлар меҳмонлар ўтадиган катта трас-
салардан жуда равшан кўзга ташланиб ту-
ришини яхши англардик...
Майли, қочириқ ўз йўлига. Бироқ реал 

факт шу эдики, бу ишлар худди яранинг 
устини дока билан бекитишдек бир гап, яъни 
нари борса, захм кўзни чалғитиб турарди... 
Бу борадаги мутлақо шахсий бўлган 

фикримни очиқ айтаман, айни концепция 
ўтган давр ижтимоий сиёсатининг ютуғи 
бўлиши мумкин эди. Чунки ният, йўналиш 
бор эди. Аммо бизга аён ва ноаён турли са-
баблар ушбу дастурни ўтган маъмурият-
нинг «ижтимоий-сиёсий витрина»сига ай-
лантириб қўйди. 
Ҳозир эса сарлавҳа, аниқроғи, асосий 

планга чиқарилган сўз – «Инқилоб» ҳақида 
қисқача гапирмоқчимиз. Зотан, бугун бунга 
зарурат бор. Бизнинг колониал, постколо-
ниал ва деколониал учбурчак ичидаги та-
факкур тарзимизни таҳлил қилишда айни 
терминга «муносабатимиз» ижтимоий ҳо-
диса сифатида муҳим ўрин тутади.

VIII

Очиқ айтганда, «инқилоб» сўзига бизда 
узоқ йиллар мухолиф атамадек қа-
ралган. Гарчи расмий тўсиқ бўлма-

са-да, айниқса, сиёсий дискурсда бу калима 
(бир-иккита истисноларни ҳисобга олма-
ганда) элитар нарратив ва ирод қилинади-
ган нутқларда деярли учрамасди. Шунинг
дек, жамоатчилик орасида ҳам уни қўллаш 
ва ишлатишда ҳадик бор эди. Ва эҳтимолки, 
айни сабаблар уни ўзининг полисемантик ху-
сусиятини йўқотиб, якка маъноли «от»га ай-
ланиб қолишига олиб келди. Масалан, со-
ветлар замонида ушбу истилоҳга фақат бир 
ўринда – «Қизил октябр»га нисбатан муро-
жаат қилиш кенг истиқболли саналарди: кўк
ракни тўлдириб «Буюк Октябрь инқилоби» 
дейиш совет гражданида нафақат маъна-
вий-мафкуравий етукликни, балки тузумга 
бўлган садоқатни ҳам англатарди.
Албатта, бу тушунарли. Бироқ орадан 

вақтлар ўтди, эътиқод ва қарашлар ўз-
гарди ҳамки «Инқилоб» хоҳ ёзма, хоҳ оғ-
заки нутқларда бўлсин, фавқулодда «омма-
лашиб» кетмади, балки истеъмол доираси 
янада торайиб, ўзининг «тектоник» хусу-
сиятини сақлаб қолди. Бир сўз билан айт-
ганда, мустамлакачилик маданияти ва сиё-
сий муҳитида «тобланган» бу сўз эркинлик 
ва мустақиллик замонларига ҳам ўз мероси 
билан «кўчиб» ўтди. Айниқса, ит эгасини та-
нимай қолган ўтган асрнинг 80-йиллари-
даги «қайта қуриш ва ошкоралик» ҳамда 
90-йиллардаги «миллий турғунлик» замон-
ларида у бадниятли ва ҳукмрон сиёсатга ёт 
кайфиятли одамлар ишлатадиган бузмакор 
сўз(тушунча)дек малакаланди... 
Бироқ хатолик сўзда эдими ёки бизнинг 

сиёсий маданиятимиз ва тафаккуримизда?!
Моҳиятан ўта риторик бўлган ушбу са-

вол, юқорида айтганимиздек, жамиятимиз, 
турмушимиз ва онгимизда бугун кечаётган 
ўзгаришларга жавоб қидиришга чорлаши 
билан ҳам ниҳоятда қийматли, деб ўйлай-
ман. Ёпиқ жамият ва биқиқ муҳит нафақат 
инсонни, балки сўзлар ва туйғуларни ҳам 
жиловлаган даврларни кўрдик. Мисол учун 
бугун англаяпмизки, ҳозир муҳокама қила-
ётганимиз терминнинг ёндоши фақат «Ок-
тябрь» ёки «бузғунчилик» эмас экан.
Ўзи умуман, изоҳли луғатларда инқи-

лоб (арабча – ўзгариш) сўзига шундай таъ-
риф берилган: 1. ...жамият ҳаёти ва унинг 
соҳаларида бўладиган ўзгариш, тубдан ўз-
гариш. 2. Бир ижтимоий тузумни бошқаси 
билан алмаштириш орқали бўладиган ўзга-
риш; тўнтариш...
Биз узоқ вақт мобайнида ушбу тасниф-

нинг фақат иккинчисини қабул қилдик. Би-
ринчи тушунчага таяниб яшаш, ҳаётимизни 
шу маслак атрофида барпо қилишга сиё
сий иродамиз ҳам, куч-қудратимиз ҳам 
етмади, менимча. Масалан, «янги уй қур-
май эскисини бузма» деганга ўхшаш ши-

орлар, (шиорлар бизда алоҳида тадқиқ 
этишга арзийдиган мавзу) сизнингча, ни-
мага ишора қилар эди?! Ҳа, у тизимни ўз-
гартирмай, эскилигича сақлаб қолишни на-
зарда тутарди. Бундай шароитда, албатта, 
ҳар қандай инқилоб ҳақида гапириш на-
фақат ёқимсиз, балки фавқулодда хавфли 
эди. Чунки қалбимиздаги «қурмай туриб 
бузмаслик» истаги ўта скепсис – шубҳали 
эканини ўзимиз ҳам сезиб турардик.
Фавқулодда бу англов эса унинг орти-

дан яна бошқа гажакдор шиорлар тўқишга 
бизни мажбурлади. Чунки ичимиздаги 
шубҳа кенг ёйилиб кетмаслиги, ошкор бўл-
маслиги керак эди. Ушбу мулоҳазани оддий 
мисол билан шарҳлаб берадиган бўлсам, 
масалан, «...келажаги буюк давлат» деган 
хитоб билан «Халқимиз бугун бахтли яшаши 
керак» орасида жуда катта ва ўта нозик та-
фовут борлигини кўришимиз мумкин. 
Хуллас, инқилоб истилоҳининг «озод» 

этилиши ва кенг истеъмолга киришига эн-
диликда тарихий зарурат бор. Агар сиз бу-
гун Шавкат Мирзиёев амалга ошираётган 
буюк ўзгаришларни бундан-да чуқурроқ 
ифодалаб бера оладиган бошқа бир атама 
топсангиз, мен бунга розиман. Зотан, мен 
илгари мумкин бўлмаган, иложи йўқ, деб 
қаралган имкониятларнинг бирпасда оддий 
ҳодисага айланиб қолишининг ўзи ҳам қай-
сидир маънода инқилоб белгиси, деб ўй-
лайман. Ва яна сўзлар, тушунчалар ва туй-
ғуларга янгича мазмун бахш этиш ҳам бир 
ИНҚИЛОБДИР! Кечагина ёппасига оғзи ти-
килган жамиятнинг «тилга кириши» ҳам 
айни ҳодисанинг ўзгинасидир...

IX

Катта ишларнинг шовқини ҳам, довруғи 
ҳам ўзига яраша бўлади. Шу маънода 
гапирадиган бўлсак, бугун ушбу сиё-

сатни тушунаётганлар ҳам, тушунмасдан ёки 
жўрттага оёқ тираб талашаётганлар ҳам то-
пилади. Баъзан Шавкат Мирзиёев нима учун 
пойтахтда бунча кўп уйлар, бу ҳам етмаган-
дай, бутун бир янги шаҳар қуряпти, нега ви-
лоятлар марказларида «Янги Ўзбекистон» 
массивларини барпо этаётир – бу ён-атрофга 
ўзини кўрсатиш – сиёсий популизм эмасми, 
дейдиганлар ҳам йўқ эмас орамизда.
Бундай кишиларни яхши тушунаман ва 

бундан хафа бўлишнинг кераги ҳам йўқ. 
Мен, гарчи Президентимиз ҳеч қаерда очиқ-
ошкора айтмаган бўлсалар-да, қалблари-
даги орзу-истакни жуда яхши биламан. Ме-
нинг халқим бу ёруғ дунёда ҳеч кимдан кам 
эмас, биз жаҳонга маърифат, давлатчилик 
анъаналарини ўргатган халқмиз ва бундан 
кейин ҳам сафларнинг бошида бўлишимиз 
керак, деган улуғ ғоя у кишининг қалбини 
мудом чўғлантириб туради.
Замонавий уйлар, кўча-ю хиёбонлар бу-

гун нафақат шаҳару қишлоқларимиз кўр-
кини, балки одамларимиз тафаккурини ҳам 
ўзгартираётганини барчамиз жуда яхши 
англаб турибмиз. Биргина «Янги Тошкент»-
нинг қурилиши қанчадан-қанча муаммога 
ечимлигини, давлатчиликни янги ўзанга со-
лиш, эркин ва озод миллат яратиш йўли-
даги инқилобий ҳаракат экани ҳақида ҳали 
тарих ўз сўзини айтишига ишонаман.
Ўтмишга қарасангиз, улусни бир мушт-

дек жамлаган, давлатини ўз азму шижо-
ати билан қудратли қилган султонлар 
унча кўп эмас. Улардан ушбу таърифга 
энг муносибларидан бири Соҳибқирон Те-
мур эди. Умрининг катта қисми от устида 
ўтган Темур эл маъмурчилиги, яратув-
чилик борасида нафақат миллий тари-
химиз, балки кишилик жамиятида ўчмас 
из қолдирган жаҳонгирлардан биридир. 
Бугун инсоният тан оладиган «Темурий-
лар даври ренессанси» айнан Соҳибқи-
рон порлоқ шахсиятининг меваси эди. 
Самарқандни «ер юзининг сайқали» қи-
лиш иштиёқи ҳам айнан у кишининг юра-
гини чўғдек қиздирган ва бу иш учун у ўз 
пойтахтига жаҳоннинг энг моҳир меъмор-
лари, усталарини жамлаган эди. 
Халқимизда «Оққан дарё оқмай қолмас» 

деган ҳикмат бор. Унинг маъносини барча-
миз яхши тушунамиз. Ҳозир Амир Темур шах-
сияти ҳақида сўзлай туриб, хаёлимда ушбу 
нақлга маънодош яна бир фикр бош кўтарди: 
миллатнинг толеидаги чўғ кўмилиши, қўри 
қайтиши мумкин, аммо ҳеч қачон батамом 
сўнмайди. Вақт келиб, бу оловни юраги Ва-
тан ва Халқ ишқида ёнадиган ёвқур бир фар-
занд келиб, яна алангалатади.

Бугун нафақат пойтахт, балки 
мамлакатимизнинг барча гўшаларида 
олиб борилаётган улкан бунёдкорлик 
ишларини кўриб одам тарихнинг улуғ 
мураббий эканига яна бир бор ишонч 
ҳосил қилади. Масалан, биргина 
«Янги Тошкент» орзуси глобал дунёда 
тан олинган Дубай, Сеул, Цюрих, 
Копенгаген, Шанхай каби фақатгина 
постиндустриал ёки «янги урбанистик 
цивилизация маркази» эмас, балки 
юзлаб йиллар мустамлакачилик 
азобларини кўрган, ўзини, ўзлигини 
деярли йўқотиб қўяёзган Ватанимиз 
ва Миллатимиз шаъни, ор-номусини 
оёққа қўйиш, ўтмишда буюк бўлган 
халқимизнинг шону шуҳратини қайта 
тиклашга қаратилган жасоратли қадам 
экани билан ғоятда аҳамиятлидир. 
Ва Президентимиз муҳтарам 
Шавкат Мирзиёев қалбидаги айни 
мардонаворлик, миллатпарварлик 
ҳамда ватанпарварлик юрагимни 
чексиз ғурур ва ифтихорга тўлдиради.
Биз мудом Сиз биланмиз, Менинг 
Президентим, дея фахрланамиз!

ИНҚИЛОБИ
билан ғурурланаман?

Қудратилла РАФИҚОВ,
сиёсатшунос

Ҳозир эса сарлавҳа, аниқроғи, 
асосий планга чиқарилган сўз – 
«Инқилоб» ҳақида қисқача гапир-
моқчимиз. Зотан, бугун бунга зару-
рат бор. Бизнинг колониал, пост-
колониал ва деколониал учбурчак 
ичидаги тафаккур тарзимизни таҳ-
лил қилишда айни терминга «му-
носабатимиз» ижтимоий ҳодиса 
сифатида муҳим ўрин тутади.



Ishonch4
2026-yil, 27-oktabr, seshanba 

/// № 130 (5350) KЎзгу

1 2 3 4 5 6

MUАssIs:

2007-yil 11-yanvarda
O‘zbekiston Matbuot 

va axborot agentligida 
116-raqam bilan 

ro‘yxatga olingan.

Bosh muharrir
Husan ERMATOV

Qudratilla RAFIQOV 
(tahrir hay’ati raisi),

Ulugʼbek JALMENOV, Anvar ABDUMUXTOROV, 
Sayfullo AHMEDOV, Akmal SAIDOV, Ravshan BEDILOV,

 Qutlimurot SOBIROV, Suhrob RAFIQOV, Shoqosim SHOISLOMOV, 
Hamidulla PIRIMQULOV, Nodira GʼOYIBNAZAROVA,

Anvar QULMURODOV (Bosh muharrirning birinchi o‘rinbosari),
Mehriddin SHUKUROV (Mas’ul kotib – «Ishonch»), 

Valentina MARSENYAK (Mas’ul kotib – «Ishonch-Доверие»)

Manzilimiz:
100165, Toshkent shahri,
 Buxoro ko‘chasi, 24-uy.

E-mail:
ishonch1991@yandex.uz

«Ishonch»dan olingan ma’lumotlarda manba sifatida gazeta nomi ko‘rsatilishi shart.
Mualliflar fikri tahririyat nuqtai nazaridan farqlanishi mumkin.

Bo‘limlar:
Kasaba uyushmalari hayoti – (71) 256-64-69

Huquq va xalqaro hayot – (71) 256-52-89
Milliy-ma’naviy qadriyatlar va sport – (71) 256-82-79 

Xatlar va muxbirlar bilan ishlash – (71) 256-85-43 
Marketing va obuna – (71) 256-87-73

Nashr ko‘rsatkichi: 133
Hududlardagi muxbirlar:

Qoraqalpogʼiston Respublikasi – (+998-99) 889-98-20
Andijon viloyati – (+998-99) 889-90-23
Buxoro viloyati – (+998-99) 889-90-31
Navoiy viloyati – (+998-90) 500-05-12
Jizzax viloyati – (+998-94) 688-00-27

Namangan viloyati – (+998-93) 213-09-66
Samarqand viloyati – (+998-99) 889-90-26

Sirdaryo viloyati – (+998-99) 889-98-55
Surxondaryo viloyati – (+998-91) 193-19-70

Toshkent viloyati – (+998-99) 600-40-44
Fargʼona viloyati – (+998-99) 889-90-24
Xorazm viloyati – (+998-99) 889-98-01

Qashqadaryo viloyati – (+998-97) 705-08-93

Gazetaning
 poligrafik jihatdan 

sifatli chop etilishiga 
bosmaxona mas’ul.
Gazetaning yetkazib

 berilishi uchun obunani 
rasmiylashtirgan

 tashkilot javobgar.

«Ishonch» va «Ishonch-Доверие» 
gazetalari tahrir hay’ati:

Umumiy adadi 35 028 та
Shundan: 6 498 nusxasi

 «Sharq» nashriyot-matbaa aksiyadorlik 
kompaniyasi bosmaxonasi – 

Toshkent shahri, Buyuk Turon ko‘chasi, 41-uyda;
19 339 nusxasi

 «Erudit» MChJ bosmaxonasi – 
Samarqand shahri, Spitamen ko‘chasi, 270-uyda;

9 191 nusxasi 
«Poligraf-Press» MChJ bosmaxonasi – 
Margʼilon shahri, Turkiston ko‘chasi,

 236-«b» uyda chop etildi. 
Gazeta ofset usulida, A-2 formatida bosildi.
Hajmi 2 bosma taboq. Buyurtmа: G-1011

Bahosi kelishilgan narxda

Gazeta haftaning 
seshanba, payshanba

 va shanba kunlari chiqadi.
Gazeta «Ishonch»ning 
kompyuter markazida 
terildi va sahifalandi.

Bosishga topshirish vaqti – 03:00
Topshirildi – 03:30

 masʼul muharrir:
Darmon IbraGIMOV

Navbatchi muharrir:
Gulruxbegim ODASHBOYEVA

Musahhih:
Umida XUDOYBERGANOVA

Sahifalovchi:
Hasan Abdujalilov

Ижодкор ҳаётнинг кўпчилик эътибор 
бермайдиган томонларидан маъно 
излайди. Баъзан у қоралаган бир-
гина мисра ҳам кишига қаттиқ 
таъсир қилади, ўйлашга ундайди. 
Шоир ва публицист Абдурасул Жу-
мақулнинг «Фақат сен» («Ада-
биёт» нашриёти, 2026 йил) номли 
китобини ўқир эканман, кўнглим-
дан шундай ўйлар ўтди.

Тўпламнинг биринчи қисмида 
ижодкорнинг турли йилларда 
ёзган шеърлари жамланган 

бўлиб, уларда табиат манзараси 
алоҳида бўй кўрсатади. Шоир бу 
орқали инсоннинг ички дунёсини қа-
ламга олади. «Кекса дарахт» шеъри-
даги ушбу сатрлар фикримизни тас-
диқлайди:
Нечундир ўзига қаттиқ ишониб, 
«Бекорга умрим кетмади», – дея 
Ўйлар эди ҳовуз бўйида 
Кекса бир дарахт...
Кекса дарахтнинг ўзига ишони-

шида қандайдир хотиржамлик бор-
дек... У ўтган умридан афсусланма-
япти, аксинча, бекор яшамаганини 
ҳис қиляпти. Бу ҳолат ўқувчини ўз ҳа-
ётини тафтиш қилишга ундайди. Умр-
нинг мазмуни яшаб ўтилган йиллар 
билан эмас, ўзгаларга наф келтирга-
ни-ю, ортидан қандай из қолдиргани 
билан ўлчанади. Шоирнинг кичик бир 
манзара орқали шу саволни ўртага 
ташлаши шеърнинг ютуғидир.
Куз келиб, боғдаги дарахтлар 

япроқларини тўкади. Абдурасул Жу-
мақул «Ялқов дарахтлар» шеърида 
бу ҳолатни эринчоқ одамларга қиёс
лайди:
Ҳар сафар шу: гулчевар баҳор 
Янгисини тикмагунича, 
Тураверар экан 
Ялқов дарахтлар!
Дарахтларнинг япроқ тўкиши та-

биий жараён, аммо шоир уларни 
баҳорни кутиб, ўзлари ҳеч нарса қил-
майдиган ялқовларга ўхшатади. Бу 
манзара ўз ҳаётини ўзгартириш учун 
ташаббус кўрсатиш ўрнига, кимдир 
келиб шароит яратишини кутиб яшай-
диганларни акс эттиргандек...
Шоир инсон характерини тасвир-

лаганда хулоса қилишга шошил-
майди. «Довдир одам» шеъридаги 
оддий ифода замирида катта фалсафа 
ётади. Қаҳрамонни бошқалар содда, 
эҳтиётсиз деб ўйлаши мумкин:
Мақтанмоқчи бўлиб,
Бор-йўғини
Ўғрига кўрсатар...
У шунчалар ишонувчан. Бир қа-

рашда, бу одамнинг ўзини тутишида 
кулгили жиҳат бор. Аммо шеърга 
чуқурроқ назар ташласак, муаллиф-
нинг кинояси фақат шу қаҳрамонга 
қаратилмаганини, унинг устидан кул-
ган одам бир оздан кейин ўзидан 
ҳам ҳисоб сўрашга мажбур бўли-
шини сезамиз. 

«Энди йиғлар дафтар-
лар»да инсоннинг гапи 
билан амали ўртаси-
даги зиддият бола-
нинг беғубор нигоҳи 
орқали очилади. Му-
аллим ўқувчиларга 
қушларни севишни 
ўргатади. Бироқ 

ўзи каптар сўйиб ейди. Охиридаги са-
трлар оддий воқеани анча теран маъ-
нога олиб чиқади:
Йиллар ўтди... қишлоққа 
Келмай қолди каптарлар. 
«Қушлар дўстимиз», – дея 
Энди йиғлар дафтарлар!
Дафтар жонсиз буюм, лекин унда 

болаларга ўргатилган яхши гаплар, 
эзгу ўгитлар сақланади. Йиллар ўтиб, 
каптарлар қишлоққа келмай қўй-
ганида, гўё ўша дафтарлар ҳам ўз-
ларидаги сўзлар қадрсизланганига 
ачинаётгандек. Бола кўп нарсани 
катталарнинг гапидан эмас, хатти-ҳа-
ракатидан ўрганади. Агар айтилган 
сўз билан қилинган иш бир-бирига 
тўғри келмаса, ишончга путур етади. 
Бу образ орқали уларга яхшиликни 
ўргатишдан олдин, катталарнинг ўзи 
бунга амал қилиши лозимлиги кўрса-
тилади. Шу боис шеърни фақат қуш-
ларга меҳр кўрсатиш ҳақида, дея ўй-
лаш камлик қилади. Унинг замирида 
ваъдага вафо, самимият ва шахсий 
намуна каби жиҳатлар ётибди. 
«Фақат сен» шеърида лирик 

қаҳрамон:
Неки шодлик бўлса, 
Мен сенга атай. 
Неки ташвиш бўлса, 
Олай ўзимга.
Фақат сен йиғлама...
дея севган инсони кўзларида қу-

вонч кўргиси келади, ташвишларини 
ўз зиммасига олишга тайёр туради. 
Китобга ушбу шеър номи берилгани 
ҳам бежиз эмас. Чунки ундаги меҳр, 
садоқат ва яқин инсонни асраш ис-
таги тўпламнинг умумий руҳини ифо-
далайди.
Мухтасар айтганда, ижодкорнинг 

китобдан ўрин олган шеърларида гў-
зал мисралар, жонли образлар би-
сёрки, уларни ўқиб, ўзимиз билган 
одамлар, ҳаётдаги турфа ҳолатлар 
кўз олдимизга келади. 
Китобнинг иккинчи қисмидан 

устоз адиблар ва таниқли ижодкор-
ларнинг мақола, очерклари ўрин ол-
ган. Уларда Абдурасул Жумақулнинг 
инсоний фазилатлари, меҳнатсевар-
лиги, изланувчанлиги ва иқтидорига 
эътибор қаратилади.
Адабиёт биз ҳар куни кўриб юр-

ган оддий воқеликка теран нигоҳ 
ташлашни ўргатади. Ана шу жиҳат-
дан «Фақат сен» китоби ўқувчиларни 
ўзига ром этади.

Мутолаа

ОДДИЙЛИКДАГИ 
ТЕРАНЛИК

Салим 
АБДУРАҲМОНОВ

«ISHONCH»

Шарқ меъморчилигининг бетак­
рор дурдоналаридан бири бўл-
миш Бухорои шариф ўз бағрида 
минг йиллик сир-асрорларни ва 
афсоналарни сақлаб келади. 

Ҳовуз қурилиши тарихи бир 
жуфт зирак ҳақидаги турли 
ривоятлар, афсоналарга бо-

риб тақалади. Айрим манбаларда 
келтирилишича, Бухоро хони 
Имомқулихоннинг бош вазири, йи-
рик давлат ва жамоат арбоби Но-
дир Девонбеги ўз даврида Ҳиндис
тондаги муҳим ислоҳотлар ва элчи-
лик миссиясида иштирок этиш учун 
йўлга чиқади. Уч йилдан сўнг ор-
тига қайтаётганда Ҳиндистон под-
шоҳи унга юксак эҳтиром рамзи 
сифатида қимматбаҳо совғалар би-
лан бирга, ноёб бир жуфт зиракни 
тортиқ қилади.

Девонбеги қайтиш 
йўлида Афғонис­
тон ҳукмдори ҳузу­
рида меҳмон бўлади. 
Афғон подшоҳи ва­
зирдаги ўша бебаҳо 
зиракларга харидор 
бўлиб, уларни со­
тишни сўрайди. Ле­
кин Нодир Девонбеги 
бу ноёб тақинчоқни 
аёлига совға қи­
лишни ният қилгани 
учун сотишни иста­
майди. Шунда афғон 
ҳукмдори: «Агар қа­
чондир бу зиракларни 
сотадиган бўлсанг, 
фақат менга сот», деб 
тайинлайди.

Вазир Бухорога қайтиб, зирак
ларни суюкли рафиқасига совға 
қилади. Аммо келинчак бу ҳадядан 
қониқмай, мансабдор ва давлат-

нинг бош вазири бўлатуриб шун-
чаки бир жуфт зирак келтиргани-
дан норозилигини билдиради. Де-
вонбеги индамай жилмайиб қўя 
қолади.
Орадан вақт ўтиб, Нодир Де-

вонбеги Бухоро марказида муҳта-
шам ҳовуз ва обидалар мажмуа
сини барпо этишга аҳд қилади. 
Лойиҳани амалга ошириш учун 
катта маблағ зарур бўлганида, ўша 
зиракларни хотинидан сўраб олади 
ва Афғонистон подшоҳига жуда 
катта маблағга сотиб, тушган пул 
эвазига Лаби Ҳовузни қурдиради.
Қурилиш якунлангач, оқ-

шомдаги сайр чоғида вазир ра-
фиқасини янги барпо этилган маҳо-
батли ҳовуз бўйига олиб келади. 
Аёл ҳайрат билан эридан бунчалик 
муҳташам иншоотни қуриш учун 
зарур маблағни қаердан олганини 
сўрайди. Шунда Нодир Девонбеги 
жилмайиб: «Сиз вақтида беписанд 
қараган, мансабимга муносиб кўр-
маган ўша бир жуфт зиракни афғон 
подшоҳига сотиб, шу ҳовузни барпо 
этдим», дея жавоб беради.
Бу гўзал ва ибратли ривоят аср-

лар давомида халқ орасида яшаб, 
авлоддан авлодга ўтиб келаётган 

бўлса-да, Лаби Ҳовуз ансамбли-
нинг ҳақиқий тарихи ундан-да му-
раккаб, маҳобатли ва аниқ факт-
ларга бойдир.
Ансамблнинг пойдевори XVI 

асрда Аштархонийлар сулоласи 
давридан аввалроқ, Шайбонийлар 
ҳукмронлиги йилларида қўйилган. 
1568-1569 йилларда Бухоро хони 
Абдуллахон II нинг бош вазири ва 
яқин сафдоши, таниқли саховатпеша 
арбоб Муҳаммад Қулбобо Кўкалдош 
томонидан Марказий Осиёдаги энг 
йирик маориф масканларидан бири – 
Кўкалдош мадрасаси барпо этилади. 
160 та ҳужрадан иборат бу улкан 
мадраса ўз даврида нафақат таъ-
лим, балки минтақанинг йирик ил-
мий-маърифий маркази ва бўлажак 
ансамблнинг энг қадимий пойдево-
рига айланади.
XVII асрга келиб, Аштархоний-

лар сулоласи вакили Имомқули-
хон ҳукмронлиги даврида шаҳар-
созлик янги босқичга кўтарилади. 
Бухоро хонининг молиявий ва ички 
ишлар бўйича бош вазири, яъни де-
вонбеги лавозимида хизмат қил-
ган Нодир Тағойбек 1620-1623 йил-
ларда мажмуани яхлит ансамбль 
кўринишига келтиради. Дастлаб 

1620 йилда ҳовузнинг ғарбий то-
монида суфийлар ва сайёҳлар учун 
хонақоҳ бунёд этади. Сўнг шаҳар-
нинг сув таъминоти ва микроиқ-
лимини яхшилаш мақсадида узун-
лиги 42, кенглиги 36 ва чуқурлиги 
5 метр бўлган улкан ҳовуз қазди-
ради. Унинг атрофи пишиқ ғиштдан 
поғонали қилиб терилиб, шаҳар-
нинг марказий шоҳ ариғи Шоҳруд-
дан сув билан таъминланади.
Ансамбль қурилишини тугал-

лаш чоғида ҳовузнинг шарқий то-
монида Нодир Девонбеги мадраса
си барпо этилади.

Ушбу иншоот дастлаб 
карвонлар тўхтайди­
ган макон сифатида 
лойиҳалаштирилган 
эди. Бироқ унинг тан­
танали очилиш маро­
симида Бухоро хони 
Имомқулихон имо­
ратнинг муҳташам­
лигига таҳсин айтиб, 
уни «илм маскани ва 
мадраса» деб эълон 
қилади. Шундан сўнг 
бинога шошилинч 
равишда ҳужралар 
ва пештоқ қўшилиб, 
мадрасага айланти­
рилади.

Ушбу обиданинг яна бир тари-
хий ва ноёб жиҳати пештоқида ис-
лом шарқи меъморчилигида кам-
дан-кам учрайдиган жонзотлар, 
яъни қуёшга интилаётган афсона-
вий Семурғ қушлари ва кийик тас
вирланганидир.
Бугунги кунда Лаби Ҳовуз асрий 

чинорлар соясида кўҳна тарих ва 
замонавий туризм туташган Бухо-
ронинг бош ташриф қоғозидир. Қа-
димий обидаларнинг ҳовуз сувида 
акс этишини кўрган ва шаҳардаги 
тинч-осуда муҳитнинг гувоҳи бўл-
ган ҳар бир ташриф буюрувчи  Бу-
хоро шаҳрининг бетакрор қудратини 
юрак-юракдан ҳис этади.

Пиёда юриш вужудга ҳам, руҳга 
ҳам фойдали. Инсон тана-
сининг ҳамма аъзолари ҳа-

ракатда бўлади. Томирларда қон 
айланиши яхшиланади, ўтир-
ган-турганингизда ғичирлаб овоз 
чиқарадиган тузлар эрийди. Елка, 
бел, бўйин қотишларидан қутула-
сиз.
Аммо бунинг учун ҳар куни 

очиқ ҳавода, бир маромда  юриш 
керак. Ортиқча тезлашмай, оҳиста 
ва енгил қадам ташламоқ зарур. 
Бошқа биров ёнингиздан шитоб 

билан ўтиб кетса, ундан ўзмоқни хаё-
лингизга келтирманг. Танлаган йўлин-
гиздан ўзингизга мос маромда юринг, 
ортда қолдириб кетаётганларга эрга-
шиб, ортиқча чиранманг. Кутилмаганда 
қоқилиб кетишингиз мумкин.
Пиёда юрган одам йўлни, атро-

фини, йўлдошларини кўриб, кузатиб 
боради. Ерда бир нима ётган бўлса – 
тошми, кесакми,    занглаган михми 
– четга олиб ташлаши мумкин. Бола-
кайнинг оғзидан тушиб қолган нон  
ушоғини, албатта, қўлига олади.
Пиёда юрган киши одамлар ора-

сидан ўтиб боради. Салом беради, 
алик олади, тўғри келиб қолса, 
ҳамроҳлари билан ёнма-ён юриб, 
торроқ жойларда бир-бирларига 
йўл бериб, гурунглашиб кетади. 
Пиёда юрувчи одам тор кўча-

лар,  муюлишлар, чорраҳаларда 
турли  тасодифларга дуч келади. 

Гоҳ дўст-қадрдонини кўриб қолади, гоҳ жини суй-
майдиган, ёқимсиз, сўзида маза-матра йўқ кимса би-
лан тўқнашади. Аслида бунинг ёмон жойи йўқ. Кўча 
тасодифлари, учрашувлари унга ҳаётдан узоқлашиб 
кетмаслик имконини беради.
Пиёда юрган одам минг машаққат билан инига 

дон ташиётган чумолини бехос эзиб қўймайди. 
Чунки у қадамини ўйлаб босади. 
Пиёда одамни шахмат тахтасидаги «Пиёда»га 

ўхшатса бўладими? Бўлади. У, табиийки, баъзи 
тахтадошлари каби майдоннинг у четидан бу че-
тига бир ҳамлада етиб боролмайди, буни яхши 
билади. Шу боис, асосан ўзи каби доналар билан 
беллашади. Вазминлик билан қадам ташласа, ҳу-
да-беҳуда сакрамаса, бир-биридан узоқлашиб 
кетмаса, курашнинг ҳал қилувчи дамларида катта 
кучга айланади. 
Пиёданинг юпанчи  шунда!
Аммо ҳаёт деганлари, худди шахмат ўйинидай, 

ҳамиша ҳам сокин кечмайди. Ногаҳон ҳужум остида 
қоласиз, рақибингиз сизни қуршовга олади.  Қурбон 
бермасликнинг иложи йўқ, нажотсиз бўлса-да, гоҳо 
ҳимояга ўтасиз. «От» деганлари бошингдан ошиб 
сакраб турса, «Фил» деганлари «Таслим, таслим» 
дея наъра тортса, «Рух» деганлари йўлингни тўсиб 
маҳв этса, «Фарзин» деганлари қаерга борма, то-
моғингдан ғиппа тутса, қаёққа ҳам борасан, қайси 
хонадан нажот кутасан?
Бундай пайтлари сени осонгина, пинакларини буз

май, чойни хўриллатиб ичиб туриб, қурбон қивори-
шади. Дардингни кимга айтишни билмай қолаверасан.
Пиёданинг ўкинчи шунда!

Тарихга НАЗАР...

Бу одам ҳақида билганим шуки, умрини гоҳ 
шиддатли, гоҳ сокин, гоҳ маҳзун ўтаб ке-
лаётган,  қоқилиб-суқилиб, гоҳ бир нима-

лардан баҳраманд бўлиб, гоҳ бир нималарни 
йўқотиб, гоҳ  навбати вақтида келиб, гоҳ четга 
сурилиб келаётган, аммо овозини ҳеч  балан-
длатмаган  бир банда. Гапи аччиқроқ. Тўлиб 
турган бўлса, тагдор қилиб, фикрини шарт-
та-шартта айтворади. Шунинг учун ҳам баъзи 
бировларнинг ғашига тегади. Баъзан унинг де-
ганларини бошқалар илиб кетишса, бу ҳам кам-
лик қилгандек, эрта ўтиб индинига ўзининг га-
пини ўзига қайтаришса, қуюқ қошлари чими-
рилиб кетмайди. Бу гапларга   умрида биринчи 
марта дуч келаётгандай, бутун вужуди билан 
қулоқ беради. Бир гал «Нега шундай қила-
сиз?» десам,  кулимсираб: «Келинг, шу дўсти-
мизнинг ҳам шашти қайтмасин», деганида роса 
таажжубланганман. 
Ҳаётда кўп нарсага тоқат қилиб яшайди-

ган, беҳуда чиранмайдиган одамлар бўлади. 
Улар дунёда мендан бошқалар ҳам бор, тўрга 
чиқишга ҳақли, уларнинг ҳам кўкракларига ша-
мол тегиши керак, деб ўйлайди. Шундай ўйла-
маса, кўнгли жойига тушмайди, ўзига ўзи ху-
нук кўриниб кетади. Бир гал ташидаги «ўзи»дан 
ичидаги «ўзи» ғолиб келиб, роса роҳат қилга-
нини биламан.  «Мен шундоқман, билдингми, 
овора бўлма, кўзингни лўқ қилиб қарама, бош
қача бўлолмайман, − деганди ўшанда таши-
даги «ўзи»га қараб. – Мен турланиб, тусланиб 
турадиганлар хилидан эмасман. Ўзимга ўхшаб 
яшагим келади. Кимнингдир чопонини елкамга 
ташлаб кўчага чиқолмайман, бировнинг отида 
чавандозлик қилиш,  биров бўлиб гапириш қў-
лимдан келмайди...».
У  шунақа одам. Бошқа ҳамма гап  бекор. Уни 

турли ҳолатда, гоҳ одамлар орасида,  гоҳ ёлғиз, 
гоҳ хушкайфиятда, гоҳ маҳзун учратаман. Баъ-
зан, биров ҳалақит бермаса,  таъна-дашном-
ларга кўмиб ташлайман. Ичимдаги бор гапни 
айтиб, енгиллаб оламан. Аммо у миқ этмайди. 
Асабим ўйнаб кетади. Бир гал «Э, баттар бўл-е», 
дея қайрилиб кетмоқчи бўлдим, аммо кетолма-
дим. Чунки унга жуда-жуда ўрганиб қолганман, 
узоқлаша олмайман, ўзимни усиз бир зум бўл-
син, тасаввур қилолмайман. Мана, ҳозир ҳам у 
қаршимда менга серрайиб қараб турибди. Гап 
уқтириб кўринг-чи...


БИР СОДДА ОДАМ Ён дафтардан саҳифалар             

Мароқли 
дам олинг,
азиз газетхон!

ПИЁДАНИНГ ЮПАНЧИ ВА ЎКИНЧИ
         

дурдан яралган 
МЎЪЖИЗА

Дилдора 
ИБРОҲИМОВА
«ISHONCH»

Аҳмаджон МЕЛИБОЕВ                                                                 

Ўзбекистон касаба уюшмалари Федерациясининг Самарқанд вилояти кен-
гаши ҳамда барча тармоқ касаба уюшма кенгашлари жамоалари Федерация-
нинг вилоят кенгаши ижтимоий суғурта бўлими етакчи мутахассиси Бахтиёр 
Мўминовга укаси

Собир МЎМИНОВ
вафот этгани муносабати билан ҳамдардлик билдиради.

Эй, йил сенинг,
Эй, йил сенинг,
Салобатингдан,
Минг бир турфа талафотингдан,
Ой-кунларга маломатингдан,
Яшар бўлдим юрагим ёниб,
Ерга теккан курагим ёниб...

Ойбек 
Ҳамроқулов  

ижросидаги 

«Эй, йил» 
 қўшиғи


